
Poštovani/a,


ovim putem obavještavamo Vas da će se na Filozofskom fakultetu Univerziteta u Sarajevu, a u organizaciji Slavističkog komiteta, naučnog i stručnog udruženja bosanskohercegovačkih slavista, od 26. do 28. 5. 2011. godine održati Prvi bosanskohercegovački slavistički kongres.

U radu Kongresa učestvovat će više od 200 slavista iz više od 20 država svijeta, što ga čini najvećim ikad održanim naučnim skupom u BiH u oblasti filologije.
O značaju Kongresa predsjednik Organizacionog odbora i Slavističkog komiteta, prof. dr. Senahid Halilović, kaže: „Ovo je prvi put da je BiH domaćin međunarodnog kongresa slavista. U mnogim slavenskim zemljama ovakvi kongresi imaju dugu tradiciju. Na Kongresu koji organizira Slavistički komitet sudjeluju stručnjaci za jezik i književnost ne samo iz 20-ak zemalja svijeta, nego i iz svih univerzitetskih centara Bosne i Hercegovine. Ovaj će skup zasigurno pokrenuti brojna važna pitanja iz oblasti jezika, književnosti i kulture u BiH.“
Kongres će tretirati različita slavistička pitanja u domenu lingvistike te književnosti i kulturalnih studija, i to u okviru sljedećih širih tematskih cjelina:

I. Lingvistika
1. Standardiziranje bosanskog, hrvatskog, srpskog jezika krajem 20. i početkom 21. stoljeća

2. Historija jezika: Jezik bosanskih spomenika pismenosti

3. Bosanskohercegovački narodni govori

4. Bosanski, hrvatski i srpski jezik u svijetu: Lektorati i status na odsjecima za slavistiku

5. Slavističke teme: Savremena slavistička lingvistička istraživanja


II. Književnost i kulturalne studije

1. Identiteti bosanskohercegovačke književnosti / bosanskohercegovačkih književnosti

2. Tradicija i bosanskohercegovačka književnost / bosanskohercegovačke književnosti

3. Granica i graničnost u bosanskohercegovačkoj književnosti i kulturi / bosanskohercegovačkim književnostima i kulturama 

4. Tradicija, granica i graničnost u slavenskim književnostima i kulturama 

5. Bosanskohercegovačka književnost / bosanskohercegovačke književnosti i slavenske književnosti u komparatističkom i interkulturalnom kontekstu


Radujući se Vašem prisustvu i nadajući se Vašoj medijskoj pažnji, u prilogu Vam dostavljamo program Kongresa. Program je dostupan i na internetskim stranicama Slavističkog komiteta u BiH (www.slavistickikomitet.ba).


S poštovanjem,







Organizacioni odbor

Prof. dr. Senahid Halilović , Filozofski fakultet, Sarajevo (predsjednik)

Prof. dr. Josip Baotić, Filozofski fakultet, Sarajevo

Prof. dr. Enes Duraković, Filozofski fakultet, Sarajevo 
Prof. dr. Dejan Đuričković, Filozofski fakultet, Sarajevo

Prof. dr. Marina Katnić-Bakaršić, Filozofski fakultet, Sarajevo

Doc. dr. Sanjin Kodrić, Filozofski fakultet, Sarajevo

Prof. dr. Drago Tešanović, Filološki fakultet, Banja Luka

PAGE  

